
ACTA N° 2018/5
SESION Ordinaria DO PLENO DA CORPORACION

- SALON DE PLENOS, sabado 5 de maio de 2018 -

No dia de hoxe, ds 11:30 horas, baixo a presidencia do alcalde, redinense os concelleiros e
concelleiras que se indican, coa asistencia da secretaria accidental, que subscribe, co
obxecto de celebrar, en primeira convocatoria, Sesion Ordinaria do Pleno da Corporacion.

PRESIDE:

SECUNDINO GARCIA CASAL
ASISTEN:

BNG

AMPARO CALVO GONZALEZ
MANUEL VARELA MECIAS
SABELA INIGUEZ CINZA
MANUEL BECEIRO COUCE
ANA BELEN BREIXO GUNDIN
XESUS MANUEL SOTO VIVERO
PP

MANUEL ROMERO CASTRILLON
MARIA BELEN TRIGO MEIZOSO
CRISTINA CALVO TUIMIL

PSOE

YOLANDA VAZQUEZ PAZOS

SECRETARIA:
IRIA LUISA DIAZ GAVELA

Constatase a presenza de membros deste érgano en quérum suficiente, polo que o
alcalde, como Presidente, declara aberta a sesidn. Procédese a tratar os asuntos incluidos
na

ORDE DO DIiA

1.- APROBACION DA ACTA DA SESION ANTERIOR DE DATA 3 DE MARZO DE 2018
Ao non haber ningunha obxeccién, o presidente declara aprobada a acta da sesion
ordinaria do 03.03.2018.

2.- DACION DE CONTA DAS RESOLUCIONS DA ALCALDIA DESDE O NUMERO 12/2018
ATA O NUMERO 49/2018.

Infébrmase por parte da Secretaria dun erro na numeraciéon das resolucions no titulo da
orde do dia, sendo as resoluciéns das que se da conta do 31/2018 ao 49/2018.

As concelleiras e concelleiros danse por informados.

3.- APROBACION, SE PROCEDE, DA ADHESION DO CONCELLO DE SAN SADURNINO A

PLATAFORMA DE CONTRATACION DO SECTOR PUBLICO; PREVIA RATIFICACION DA
SUA INCLUSION NA ORDE DO DiA PARA A TRAMITACION COMO ASUNTO URXENTE.

Consta no expediente a seguinte proposta da Alcaldia, que non foi sometida a ditame da
comision previa, polo que debe ser sometida para a sua consideracién de urxente, polo
gue se procede a someter a votacion, sendo aprobada a stia urxencia por unanimidade.

En consecuencia, procédese ao tratamento da proposta de alcaldia que literalmente
transcrita di:

" PROPOSTA DE ALCALDIA

Asunto: Adhesion do Concello de San Sadurnifio d Plataforma de Contratacion do Sector
Publico (PCSP)

A Lei 9/2017, do 8 de novembro, de Contratos do Sector Publico, pola que se transporien ao
ordenamento xuridico espahol as Directivas do Parlamento Europeo e do Consello 2014/23/UE
e 2014/24/UE, do 26 de febreiro de 2014, establece a Plataforma de Contrataciéon do Sector
Publico ( PCSP), proporcionada pola Direccion Xeral do Patrimonio do Estado do Ministerio de
Facenda e Funcién Publica, como a plataforma electrénica que permitird a difusion a través de
Internet dos perfis de contratante de todos os érganos de contratacion do sector publico.

O artigo 347 da citada Lei prevé que os érganos de contratacion das Administraciéns locais, asi
como os das suas entidades vinculadas ou dependentes poderdn optar, de forma excluinte e
exclusiva, ben por aloxar a publicacién dos seus perfis de contratante no servizo de
informacion que para ese efecto establecese a Comunidade Auténoma do seu dmbito
territorial, ou ben por aloxalos na Plataforma de Contratacién do Sector Publico.

O Concello debe adoptar as resoluciéns que procedan a fin de adaptarse d entrada en vigor da
Lei 9/2017, do 8 de novembro, de Contratos do Sector Publico, que recolle a necesidade de
contar cun perfil adecuado que permita cumprir coas obrigas de publicacion impostas pola
lexislacion.

Este Concello, ante a posibilidade de opcién que a Lei lle confire, considera oportuno que o seu
perfil de contratante quede aloxado na Plataforma de Contratacién do Sector Publico, xa que a
necesidade de cumprir posteriormente coas obrigas de licitacién electrénica implicardn que
esta entidade deba facer uso de ferramentas electronicas que deste xeito non supordn un
desembolso econémico para este Concello xa que esta Plataforma permite a licitacion
electrénica.

A vista do anteriormente exposto, e en base ds atribuciéns que me confire a lexislacién vixente,
PROPONO AO PLENO MUNICIPAL DO CONCELLO DE SAN SADURNINO:

PRIMEIRO.- Determinar que o Perfil de contratante desta entidade local se aloxe na
Plataforma de Contratacién do Sector Publico (PSCP), iniciando os trdmites para a adhesion a
esta plataforma, utilizandoa como Perfil de Contratante, cos efectos previstos na Lei 9/2017, do
8 de novembro, de Contratos do Sector Publico.

SEGUNDO.- Delegar na Alcaldia/Presidencia desta Corporacion o resto das resoluciéns que
sexan preciso adoptar para a efectividade da adhesion d citada Plataforma

TERCEIRO.- Comunicar este acordo aos servizos municipais competentes para que procedan a
tramitar a alta na Plataforma de Contratacion do Sector Publico."

O Alcalde cédelle a palabra ao portavoz do goberno municipal, Xesus Soto, que explica a
proposta indicando que se trata da adhesiéon a plataforma estatal xa que ata o dia de hoxe
o concello estaba adherido & plataforma autonémica; pero como consecuencia da entrada
en vigor da nova lei de contratos e a obrigatoriedade de levar a cabo todas as licitacions
por via electronica é preciso, pois a plataforma autondémica ten problemas. En
consecuencia e para que os procesos de licitacion electrénica que vamos a levar a cabo
conleven os menos atrancos posibles en cada un dos seus trdmites, propdn que o perfil do
contratante do concello se aloxe na plataforma do estado e delegar na alcaldia todas as
resoluciéns que sexan precisas para tramitar a alta na plataforma, asi como comunicar aos
6rganos municipais competentes para que procedan a tramitar a alta.

Os voceiros do PP e do PSOE anuncian o seu voto a favor da proposta.

Sometido o asunto a votaciéon foi aprobado por unanimidade dos concelleiros
presentes.

4.- APROBACION, SE PROCEDE, DA CONSTITUCION DA MESA DE CONTRATACION
PERMANENTE DO CONCELLO DE SAN SADURNINO PARA TODOS OS
PROCEDEMENTOS DE CONTRATACION TRAMITADOS AO ABEIRO DA LEI 9/2017, DO 8
DE NOVEMBRO, DE CONTRATOS DO SECTOR PUBLICO; PREVIA RATIFICACION DA SUA
INCLUSION NA ORDE DO DiA PARA A TRAMITACION COMO ASUNTO URXENTE.

Consta no expediente a seguinte proposta da Alcaldia, que non foi sometida a ditame da
comision previa, polo que debe ser sometida para a sua consideracién de urxente, polo
gue se procede a someter a votacion, sendo aprobada a stia urxencia por unanimidade.

En consecuencia, procédese ao tratamento da proposta de alcaldia que literalmente
transcrita di:

" PROPOSTA DE ALCALDIA

Asunto: Constitucion da Mesa de Contratacion permanente do Concello de San Sadurnirio para
todos os procedementos de contratacion tramitados ao abeiro da Lei 9/2017, do 8 de
novembro, de Contratos do Sector Publico.

A Lei 9/2017, do 8 de novembro, de Contratos do Sector Publico, no apartado 7 da sua
Disposicion Adicional Segunda, introduce modificacions na composicion das Mesas de
Contratacién que tomen parte nos procedementos de contratacién que se tramiten ao abeiro
da mencionada Lei, cuxa entrada en vigor tivo lugar o 9 de marzo de 2018.

A Mesa de Contratacién permanente do Concello de San Sadurnifo -constituida por acordo do
Pleno de organizacion celebrado en data 26 de xuno de 2015- debe modificar a sta
constitucién para adaptarse ds esixencias establecidas pola nova lei, tendo presentes as
caracteristicas organizativas do Concello de San Sadurnino e o seu cadro de persoal.

Corresponde ao Pleno a atribucién para a constitucion da mesa permanente, tanto no
exercicio das suas atribucions para a creacién de drganos desconcentrados, segundo o artigo
22.2.b) da lei 7/1985, reguladora das Bases de Réxime Local; como en virtude da aplicacion
analdxica do apartado 5 da Disposicién Adicional Segunda da Lei 9/2017, do 8 de novembro,
de Contratos do Sector Publico, que residencia no Pleno a constitucion das Xuntas de
Contratacion.

Este acordo deberd publicarse no Perfil do Contratante e no Boletin Oficial da Provincia en
cumprimento do artigo 21.4 do Regulamento de desenvolvemento parcial da Lei 30/2007, do
30 de outubro, de Contratos do Sector Publico, aprobado por Real Decreto 817/2009, de 8 de
maio, que segue a estar vixente naquelo que non contradiga as disposicions da nova lei.

A vista do anteriormente exposto, e en base ds atribuciéns que me confire a lexislacién vixente,
PROPONO AO PLENO MUNICIPAL DO CONCELLO DE SAN SADURNINO A ADOPCION DO
SEGUINTE ACORDO:

PRIMEIRO.- Constituir a nova Mesa permanente de Contratacién Xeral do Concello de San
Sadurnifio adecuada ds esixencias legais esixidas pola da Lei 9/2017, do 8 de novembro, de
Contratos do Sector Publico para todos os contratos tramitados ao abeiro da mesma; formada
polos sequintes membros:

- Presidencia:
Titular: Xesus Soto Vivero, concelleiro de Facenda e Servizos Sociais.
Suplencia: Manuel Beceiro Couce, concelleiro de Obras e Xestion Territorial.

- Vogais:
Titular 1: A persoa que ostente a Secretaria-Intervencion Xeral do Concello.
Suplencia 1: A persoa que legalmente substitua ao Secretario-Interventor.
Titular 2: A arquitecta municipal, Montse Ruiz Ferndndez, funcionaria do grupo A2.
Suplencia 2: A traballadora social, Cristina Paz Galindo, funcionaria do grupo A2.

- Secretaria:
Titular: Mdnica Cibreiro Caneiro, funcionaria de Administracién Xeral do grupo CI1.
Suplencia: Ana Isabel Gavin Merldn, bibliotecaria municipal, funcionaria do grupo A2

SEGUNDO.- Ordenar a publicacion do presente no Boletin Oficial da Provincia da Coruna.

TERCEIRO.- Ordenar a publicacion da composicion da Mesa permanente de Contratacién no
perfil do contratante do Concello de San Sadurnifio."

O Alcalde cédelle a palabra ao Portavoz do goberno municipal, Xesus Soto, que procede a
explicar que o concello nunca tivo una mesa de contratacién permanente e que foi
traballando con mesas de contratacién puntuais en funcién de determinadas obras.
Explica que vista a realidade do dia a dia do concello entende que o mais acaido é aprobar
a constitucion dunha mesa de contratacion permanente que intervena en todos os

expedientes de contratacion que esixa a lei pasando a enumerar os membros da Mesa que
figuran na proposta de alcaldia.

Antes de dar a palabra aos voceiros dos restantes grupos, o alcalde comprométese a avisar
de oficio aos distintos grupos da celebracién das sesiéns da Mesa de contratacion que
sexan publicas por si desexan asistir.

Os voceiros do PP e do PSOE anuncian o seu voto a favor da proposta.

Rematada a quenda de palabras, sométese a votacidon resultando a proposta da Alcaldia
aprobada por unanimidade.

5.- MOCIONS DE URXENCIA.
Non se presentan mociéns de urxencia, polo que se pasa ao seguinte punto.

6.- ROGOS E PREGUNTAS.

Tras manifestar os voceiros dos grupos municipais do PP e do PSOE que non tefien ninguln
rogo, a alcaldia dé a palabra & voceira do grupo municipal socialista para que plantexe as
preguntas que considere oportunas.

A voceira do PSOE formula as seguintes preguntas:

- O 29 de xaneiro pedimos un informe conxuntamente co PP sobre o réxime de
contrataciéns de persoal por rexistro e ainda non se nos facilitou e xa pasaron 3 meses.

O alcalde contesta que o informe estd a disposicidon do grupo municipal socialista dende o
prazo que sinala o regulamento organico.

A voceira do grupo municipal socialista pregunta si pode velo.

O alcalde manifesta que ante a pregunta da voceira do grupo municipal socialista de si o
informe se lle facilitou pois estd mentindo, xa que o informe si se lle facilitou, indicando
gue conta cun informe da secretaria accidental do concello que acredita que o informe
estaba a disposicion dos concelleiros da oposicidon pero que si non vifieron a recollelo.
Pregunta o alcalde que xa que o pediron conxuntamente o grupo municipal do PP e do
PSOE, que él ante esta situaciéon a quen deberia mandalo entén, e que si non querer vir ao
concello a buscalo que poderia facer o esforzo de enviarllo a casa.

A voceira do grupo municipal socialista di que si o informe esta que xa esta contestada a
sUa pregunta.

Contesta o alcalde que o informe estd, que se piden un informe o grupo de goberno nunca
se negou a dar informacién como non pode ser de outro xeito mostrandose sorprendido
da pregunta de si estd despois de tres meses.

- Sobre a sentenza relativa ao expediente disciplinario a un traballador do concello, a
voceira do grupo socialista di que si foi buscar a copia da sentenza e que non di o que
afirmaba o alcalde, xa que si é verdade que dan a razén ao concello pero non mandan
cumprir como sancién o que dixera o alcalde.

O Sr. Alcalde pide & voceira que expofa a sUa pregunta ao respecto.
A Sra.Vazquez Pazos matiza que a pregunta é si o xuzgado deu a razén ao concello.

Contesta o alcalde que o concello iniciou un expediente disciplinario a un traballador, que
se nomeou un funcionario pola Deputacién para levar a instruccién do expediente, éste
propuxo unha sancién pola comisién dunha falta moi grave e a alcaldia dicta unha
resolucion subscribindo a proposta da funcionaria instructora como non podia ser doutro
xeito. Explica que a persoa sancionada recurriu & xustiza dictdandose unha sentenza en
primeira instancia e que o traballador cuestionaba distintas cuestions do expediente: que
non cometera a falta moi grave algo que quedou confirmado pola sentenza e é firme pois
non a recurriu; que o procedemento disciplinario estaba mal tramitado e quedou
acreditado que non era asi pois a funcionaria instructora e o concello actuaron
correctamente; e que cuestionaba unha parte do expediente por entender que estaba sub
iudice por outras causas e nesta cuestion a sentenza tamén deu a razén ao concello e é
firme pois non recurriron o fallo. Expén que outra das cuestidons que se pofiian en entredito
era que o procedemento caducara e a sentenza ratifica que non é asi. Di o Sr alcalde que
unha parte da sentenza esta recurrida polo concello que é a que di que a sancién que tifia
que terse aplicado non é a que propofiia a instructora que era a menos grave das graves e
consistia na suspension por tres anos e un dia, xa que a xuiza entende que haberia que
aplicar por falta moi grave o demérito e o equipo de goberno entende e por iso recurriu a
sentenza que o demérito seria inaplicable porque as razéns que motivaron o expediente
disciplinario que era a incompatibilidade no momento en que se dictou a sentenza
continuaba e asi o demostrou o interesado ao renunciar a actividade incompatible tras a
presentacion do recurso. Preguntalle & voceira socialista si ela e o grupo municipal do PSOE
consideran que o concello non debe actuar contra un funcionario municipal que comete
unha falta moi grave probado xuridicamente pois que o diga, xa que considera que o
concello ten a obriga de actuar contra calquera funcionario ou traballador que cometa
unha falta moi grave e que si o grupo municipal socialista quere defender ao traballador
que o faga, que ese traballador ten dereito a defenderse e que para iso esté a xustiza. E que
todo o exposto supon que o que dixera no outro pleno non fora certo porque si o fora o
funcionario estaria trabllando e non na casa.

A concelleira do grupo municipal socialista explica que fixo a pregunta para que o alcalde
aclarase estas cuestidons, pasando a exporier que o 4 de novembro de 2016 dictase pola
alcaldia unha resolucién de reorganizacién de funciéns e que ali se expén que Angel Barro
Sabin estd en situacion de baixa médica cunha duracién minima de trinta dias, e si en
situacion de baixa médica pode estar cumprindose unha sancién disciplinaria.

Contesta o alcalde que o que sucedeu é ao revés, que é o que ten facer de abogado do
demo, que neste caso habia un expediente disciplinario que se lle comunica ao funcionario
cando non estd de baixa e que ao dia seguinte vai ao médico e lle da a baixa; en
consecuencia cando o Concello de San Sadurnifio lle comunica formalmente que esté
expedientado con 3 anos e 1 dia non estd de baixa, esto ten lugar ao dia seguinte.

A concelleira do grupo municipal do PP Sra. Trigo Meizoso, formula as seguintes preguntas:

- E verdade que Secundino Garcia Casal como alcalde do Concello de San Sadurnifo fai
unha denuncia polo penal contra un funcionario por problemas graves, por sanciéns
graves contra este Concello? Esto é o que me pregunta a xente.

O alcalde contesta que non é verdade.

A concelleira Sra Trigo Meizoso di que entén o que din non verdade e que plantexa a
pregunta porque é o que lle di a xente.

Toma a palabra o alcalde para explicar por qué afirma que non é verdade. Que no
expediente disciplinario hai duas partes: unha por incompatibilidades e outra por facer
traballos non propios dun funcionario. Explica que entendian que habia unha parte pola
que o concello foi sancionado pola Axencia de protecciéon de datos por unha mala praxis
consistente na utilizacion por un funcionario municipal de datos catastrais e que tanto o
portavoz do grupo popular e socialista foron informados deste extremo nunha reunién
acudindo o portavoz do grupo socialista nese momento a unha reunién xunto con el e co
voceiro do BNG na Direccién Xeral do Catastro. Expdn que entendian que existia unha falta
administrativa punible e asi o manifestou a instructora do expediente disciplinario que
recomenda ao Concello que pofia a cuestidon en cofecemento da Fiscalia por si ésta
entendia que poidera haber delito. A Fiscalia dirixiuse a nds para dicirnos que esa peza ia
xuntarse con outra peza que tifa que ver co mesmo funcionario por unha denuncia dun
particular que ainda estd sub iudice. Explica que esta cuestidon separase do expediente
administrativo e no momento en que acabe o recorrido xudicial volverd & parte inicial
porque o concello ten que actuar contra un funcionario que cometeu unha falta moi grave
e non pode aceptar que unha persoa faga cousas que non ten que facer coma funcionario;
e que como falta grave terd a correspondente sancién si € que ésta procede segundo o que
diga o funcionario que instria o expediente. Contesta que o alcalde de San Sadurnifio
directamente non foi & Fiscalia, o alcalde de San Sadurnifio o que fixo é pofer en
coflecemento da Fiscalia por si a Fiscalia determinaba que habia delito.

- E verdade que se desestima esa parte e se recofiece que pode existir unha sancion
administrativa pero non penal?

Contesta o alcalde que é un pleito que hai entre un particular e un funcionario, que o
concello estd como parte porque € un funcionario municipal e llo comunican. Que existiu
unha sentenza en primeira instancia que determinou que non habia responsabilidade



f\"‘L/ 0 Casal, 16

15560 San Sadurnifio (A Coruna)

San Sadumiﬁo Teléf. 981 490 027

www.sansadurnino.gal Fax.981490 474

penal do funcionario e polo que sabemos o particular recurriu ao Tribunal Superior de
Xustiza de Galicia que non sei si xa se pronunciou, que a él non lle consta e que tendo en
conta que o Concello é parte interesada que llo comunicard ainda que ao mellor o
comunicou nun bar pero que ao Concello de San Sadurnié non chegou nada.

A Sra Trigo Meizoso pregunta ao alcalde si non ten comunicacion entén sobre esta
cuestion.

O alcalde contesta que non e que si a tiveran estaria no Rexistro de entrada do Concello.

- E verdade que o Concello recurre en primeira instancia e que despois en segunda
instancia soamente recurre a persoa?

O alcalde contesta que o Concello nunca recurreu, que Unicamente puxo en coflecemento
da Fiscalia uns feitos por si o Fiscal determinaba que habia delito ou non a instancia da
funcionaria instructora do expediente.

- Esta pregunta é para aclarar unha cuestiéon que pregunta todo o mundo, e eu quero
aclarar as cousas para que se entere todo o mundo e deixe de preguntar. E verdade que
pediu a incorporacion ao seu posto de traballo?

O alcalde contesta que claro que si.

A Sra. Trigo Meizoso pregunta que qué é o que pasa, e que por qué non se lle da.

Contesta o alcalde que pediu a incorporacién e que pedird o seu salario dende hai dous
anos pero que si esta sancionado non pode incorporar ao traballador porque sendn seria
anulada a sancion, que o traballador segue sancionado mentres o xuiz non diga o contrario
e que si o di terd que someterse ao que éste diga. Expdn que o traballador vai estar
sancionado, que outra cousa é que proceda a sancién de demérito ou apartalo da funcién

publica e que si é o demérito que estara barrendo na via publica, recollendo no lixo,...

Ao non haber mais rogos e preguntas nin mais asuntos que tratar, a presidencia declara
rematado o acto cando son as 11.54 h, de todo o que, como secretaria, dou fe.

O alcalde A secretaria

Secundino Garcia Casal Iria Luisa Diaz Gavela



